
У дзень прыезду ў Мінск 
расійскага прэм’ера 
Уладзіміра Пуціна наяўны 
долар на “чорным рынку” 
ўпаў з 6000 беларускіх 
рублёў да 5500.

СТРАЧАНЫЯ ІЛЮЗІІ
Атрымліваецца,  што  па

куль  утаймаваць  рост  грашо
вай  адзінкі  Федэральнай  рэ
зервовай  сістэмы  ЗША  можа 
толькі  Расія.  І  гэта  наводзіць 
на  вельмі  самотныя  высновы 
і думкі.

Праўда,  яшчэ  напярэдадні, 
як паведамляе агенцтва afn.by, 
пасля  перадышкі,  зробленай 
у  другой  палове  дня  серады, 
пазабіржавы  валютны  рынак 
у  чацвер  вырашыў  навярс
таць  страчанае,  дасягнуўшы 
каціроўкамі  ўзроўню  9000 
рублёў  за  долар.  Нягледзячы 
на зразумелую млявасць рын
ку, ужо зафіксаваны здзелкі па 
курсе 8 800 рублёў за долар.

Што  называецца,  працэс 
пайшоў.  І  гэта  вельмі  нагад
вае незваротны працэс. Хоць і 
большасць незалежных фінан
савых  аналітыкаў  лічаць,  што 
наяўны  і  безнаяўны  долар  у 
нашай  краіне  павінен  кашта
ваць не больш як 5000—6000 
нашых  рублёў  за  адзін  “зялё

ны”.  Праўда,  калі  не  прымаць 
тэрміновых  дзеянняў  па  ўра
таванні  фінансавага  рынку 
краіны,  то  можна  выйсці  на 
некантралюемы  курс  бела
рускай валюты ў адносінах да 
амерыканскай.

І  якраз  у  вельмі  цяжкі 
(можа,  нават  самы  цяжкі)  мо
мант  для  беларускай  экано
мікі ў Мінску з’яўляецца Пуцін 

“у  белых  пальчатках”,  які  ад
ным  фактам  свайго  з’яўлення 
ЎЖО можа сур’ёзна ўплываць 
на курс беларускага рубля.

Праўда,  паўстае  пытанне, 
ці патрэбен нам такі ўплыў.

На  днях  узрушаны  кіраўнік 
дзяржавы публічна заявіў, што 
амаль  што  дамовіўся  з  Дзміт
рыем Мядзведзевым аб выдзя
ленні Расіяй крэдыту пад 6 мі
льярдаў долараў, прычым ужо 
ў гэтым годзе. Амаль адразу ж 
з’явіўся  адказ  міністра  фінан
саў Расіі Аляксея Кудрына: маў
ляў, Беларусь можа разлічваць 
на  3мільярдны  крэдыт  у  рам
ках ЕЎраЗЭС, прычым толькі на 
працягу 3 гадоў — 2010, 2011, 
2012. 

ТЭХНІКІ
Чарга  на  набыццё  халад

зільніка  ў  фірмовай  мінскай 
краме  сёння  складае  50  ча
лавек.  Людзі  падыходзяць 
да крамы яшчэ да адкрыцця 
і ствараюць адмысловыя спі
сы, каб ніхто не прайшоў без 
рэзервацыі.  Новых  завозаў 
бліжэйшымі  днямі  не  пла
нуецца:  за  тыдзень  у  Мінску 
скупілі месячны запас тэхнікі. 
“Ажыятаж  неўзабаве  мусіць 
сціхнуць,  —  кажа  кансуль
тант  салонакрамы  “Атлант”. 
—  За  дзень  кошты  ўзняліся 
да  3  000  000  руб.  за  халад
зільнік з лядоўняй — гэта на 
50% больш, чым учора”. Сап
раўды, самыя хадавыя мадэлі 
— ХМ 6022 і ХМ 6024 — дня
мі  каштавалі  1  980  000  руб., 
новы кошт — 2 990 000 руб.

Попытам  карыстаюцца 
таксама  тэлевізары,  праль
ныя  машыны,  мікрахвале
выя печкі. У гандлёвым цэн
тры  “На  Нямізе”  —  пустыя 
прылаўкі.  “У  нас  раскупілі 
нават  фены,  —  кажа  прада
вец. — Людзі прыходзяць па 
халадзільнікі, але калі не зна
ходзяць  іх,  пытаюцца,  што 
яшчэ  засталося,  і  па  старых 
коштах літаральна змятаюць 
пыласосы, вентылятары і на
ват эпілятары”.

“Беларусы шукаюць, куды 
ўкласці свае грошы. Набыць 
валюту  ўжо  амаль  нерэаль
на,  проста  адкладваць  — 
неэфектыўна, а здаць у банк 
пад працэнты — неперспек
тыўна:  рубель  абясцэньва
ецца з кожным днём”, – гаво
рыць эканаміст Ірына Урбан. 

ГОРАЦКАМУ  
РАЁНУ НЕ ХАПАЕ 

ЎРАЧОЎ

СТАР. 7 

Заканчэнне  на  стар. 3

БЕЛАРУСКАЯ ГАЗЕТА

ДАЖЫЛІ ДА ВЫВЕШВАННЯ 
БЕЛАГА СЦЯГА?

Беларусь  узгадніла  з  Расіяй  атрыманне  крэдыту  з  Анты
крызіснага фонду ЕўрАзЭС памерам $ 3–3,5 млрд цягам трох 
гадоў, паведаміў прэм’ер Беларусі Міхаіл Мясніковіч.

На  прэсканферэнцыі  ў  чацвер  у  Мінску  ён  адзначыў,  што 
крэдыт будзе дадзены “па стаўцы ніжэй за камерцыйную”.

Як адзначыў М.Мясніковіч, “умовы усе ўзгоднены, падыхо
ды вызначаны, сумы вывераны”.

INTERFAX.BY

 ДА ВЕДАМА

Можа,  прыйшоў  час  знаходзіць  паразуменне  з  Еўропай?

Каб аформіць падпіску “Тут і цяпер”, трэба адправіць смс са сваім адрасам 

на нумар 8 10 370 672 829 35 

АЛЯКСАНДР КЛАСКОЎСКІ, ПАЛІТОЛАГ:

“АНТЫЎТОПІІ ОРУЭЛА”
—  Увогуле,  калі  браць  заявы  нашых  высокіх  начальнікаў 

на замежнапалітычныя тэмы і не толькі, усю гэтую рыторыку 
МЗС, то гэта адзін у адзін нагадвае антыўтопію Оруэла. У гэтай 
заяве  яшчэ  фігуруе  такая  фармулёўка:  маўляў,  не  будуць  вы
пускаць  тых  апазіцыянераў,  якія  займаюцца  антыбеларускай 
дзейнасцю. Гэта можна ўспрымаць, як горкую іронію, таму што 
менавіта  апазіцыянеры  найбольш  ваююць  за  беларушчыну,  і 
нават  афіцыйны  кіраўнік  дзяржавы  здзекліва,  з  пагардай  за
ўсёды называе іх “свядомымі”. Калі ж па сутнасці, то менавіта 
ўлада сваімі дзеяннямі найбольш кідае цень на імідж Беларусі, 
бо ў свеце яе ведаюць як апошнюю дыктатуру Еўропы. І дыкта
туру  стварае  не  апазіцыя.  Нарэшце,  калі  браць  банальныя 
рэчы,  напрыклад,  сённяшні  голад  на  валютным  рынку,  то  тут 
не  трэба  быць  вялікім  аналітыкам,  каб  зразумець,  што  існуе 
наўпроставая  сувязь  паміж  друкаваннем  фанцікаў  перад  вы
барамі ў пагоні за 500 доларамі сярэдняга заробку і сённяшнім 
абвалам. 

ЛЮДМІЛА СТАНКЕВІЧ, ПРАДПРЫМАЛЬНІЦА:

“НАЙБОЛЬШЫ ЎРОН МЫ НАНОСІМ СВАЁЙ КРАІНЕ САМІ”
— Найбольшы ўрон нашай краіне мы наносім самі, прычым 

незалежна ад адукацыі, поглядаў на жыццё і жаданняў. Белару
сы ў адным салідарны і дзейнічаюць разам — у тым, што нанося
ць урон сваёй краіне. Урон наносіцца тым, як мы праводзім вы
барныя кампаніі, як галасуем, якія каналы глядзім і якія газеты 
чытаем; тым, на што марнуем свой час, як даём сябе абалваньва
ць на ідэалагічных пяціхвілінках, у якім (піянерскім) духу выхоў
ваем сваіх дзяцей; як маўчым, калі адбываецца несправядлівас
ць,  як  пакорліва  прымаем  кантрактную  сістэму,  як  хварэем  за 
сваіх спартсменаў, якую музыку круцім на вяселлях… Усё, што 
беларусы ні робяць, ідзе ва ўрон краіне. І ў гэтым сэнсе “разам 
мы — Беларусь”. І неўзабаве мы пабачым Беларусь яшчэ больш 
“прыгожай”.

ЮРЫ ХАШЧАВАЦКІ, КІНАРЭЖЫСЁР:

“ТРЭБА ЗДАЦЬ КАРАЛЯ”
—  Я  згодны,  што  таго,  хто  наносіць  урон  нашай  краіне,  не 

трэба выпускаць з краіны на Захад. Але справа ў тым, што гэтае 
рашэнне ўжо прынятае, і іх ужо ўсіх не выпускаюць.

У дадзеным выпадку любы агрэсіўны ход вядзе да яшчэ боль
шых непрыемнасцей. Увогуле, уяўляючы шахматную партыю, я 
б параіў ім зрабіць наступнае: узяць фігуру караля і пакласці яе. 
І многія чыноўнікі тады застануцца на сваіх месцах. 

СЯРГЕЙ ХАРЭЎСКІ, МАСТАЦТВАЗНАЎЦА:

“САМЫ ВЯЛІКІ ЎРОН КРАІНЕ НАНЕСЛІ СУДДЗІ”
— Гэтае непушчанне разлічана на пэўную частку электарату. 

Адначасова  гэта  самазаспакаенне  для  тых,  хто  прымае  нейкія 
рашэнні. А найбольшы ўрон краіне зараз наносяць суддзі, якія 
выносяць так званыя “выбарчыя” прысуды. Канечне, у абсалют
най большасці нармальных людзей гэта выклікае пачуццё неда
веру да судовай сістэмы. Вось такі вынік. Любы эвентуальны ін
вестар засумняваецца ў тым, што ў выпадку канфлікту інтарэсаў 
тут будзе прынята справядлівае рашэнне. Там, дзе няма даверу 
да правасуддзя, дзе пачынаюць баяцца праваахоўных органаў, 
ні адзін нармальны чалавек не будзе рызыкаваць сваёй маёмас
цю і грашыма, бо яго ніхто не абароніць. 

ЮЛІЯ, СТУДЭНТКА:

“АД НАШАГА СТАЛА ВАШАМУ СТАЛУ”
—  Мне  здаецца,  у  гэтым  рашэнні,  калі  яно  будзе  прынята, 

ёсць пэўная рацыя. Калі апазіцыянеры называюць рэжым, што 
зараз  пануе  ў  Беларусі,  дыктатурай,  дык  як  пры  ёй  можна  ку
дысьці  ездзіць?  Пры  дыктатуры  трэба  альбо  сядзець  у  турме, 
альбо змагацца на мітынгах, альбо распаўсюджваць сваю праў
ду на заводах. Але толькі не на брусельскіх брыфінгах і пражскіх 
семінарах.  Калі  вы  едзеце  ў  Прагу  расказваць  пра  дыктатуру, 
дык гэта ўжо хлусня, бо неяк жа вы з краіны выехалі… Таму тут 
з боку ўлады ўсё шчыра. Ад нашага стала вашаму сталу, так бы 
мовіць. 

Ёсць падставы для забароны на выезд за мяжу нека-
торым беларускім грамадзянам, чые дзеянні за мяжой 
правакуюць канфлікты і наносяць урон нацыянальным 
інтарэсам Беларусі. Аб гэтым заявілі беларускія эксперты 
ў эфіры Першага нацыянальнага тэлеканала 14 мая, паве-
дамляе БелТА.

“Некаторыя прадстаўнікі так званай апазіцыі да 40 разоў, 
а, магчыма, і больш выязджаюць за мяжу, атрымліваюць там 
камандзіровачныя, атрымліваюць наяўныя грошы на сваё 
ўтрыманне і вядуць такое бязбеднае існаванне”, — адзначыў 
галоўны  рэдактар  часопіса  “Беларуская  думка”  Вадзім Гігін. 
“Прычым людзі гэтыя ў Беларусі нічога сабой не ўяўляюць, ліча-
чы сябе лідарамі якой-небудзь незарэгістраванай партыі або 
актывістамі-праваабаронцамі. Яны ў нас ні на што не ўплы-
ваюць, і стаўленне да іх адпаведнае. А там іх успрымаюць як 
нейкіх змагароў, прадстаўнікоў незразумела якіх інтарэсаў”.

На  думку  дырэктара  аналітычнага  цэнтра  ЕсооМ  Сяргея 
Мусіенкі,  гэтыя  беларускія  грамадзяне  ствараюць  адмоўны 
імідж  краіны  за  мяжой:  “У той час як многія беларускія мініс-
тэрствы, ведамствы, прадпрыемствы накіроўваюць свае на-
маганні на тое, каб наладзіць адносіны з Еўрапейскім Саюзам, 
зрабіць імідж краіны пазітыўным, у гэтых людзей іншая зада-
ча, ім за гэта плацяць грошы”. 

 ПУНКТ ГЛЕДЖАННЯ

ХТО НАНОСІЦЬ УРОН НАШАЙ 
КРАІНЕ?

Трэба разабрацца, хто дапамагае, а хто шкодзіць сваёй  
краіне 

Астатнія  3  мільярды,  па 
меркаванні  Кудрына,  за  якім 
стаіць  увесь  расійскі  ўрад, 
а  можа,  і  Крэмль  наогул,  Бе
ларусь  можа  атрымаць  за 
кошт  продажу  сваёй  уласнас
ці.  Прычым  гэтая  ўласнасць 
павінна прадавацца “на агуль
ных падставах”.

Вы  верыце  ў  гэтыя  агуль
ныя  падставы,  калі  мы  зараз 
фактычна залежым ад крэдыт
най падтрымкі Расіі?

АПЕТЫТ НА ЛАСЫЯ  
“КАВАЛКІ”

Калі  падпісваўся  гэты  ну
мар  у  свет,  нам  яшчэ  нічога 
не  было  вядома  пра  вынікі 
перамоў  Аляксандра  Лука
шэнкі  з  Уладзімірам  Пуці
ным.  Але  ёсць  усе  падставы 
меркаваць,  што  яны  будуць 
вельмі няпростымі. Расійская 
Федэрацыя ўжо мінімум як 10 
гадоў  —  з  прэзідэнцкай  кам
паніі  ў  нашай  краіне  ў  2001 
годзе  —  прэтэндуе  на  самыя 
смачныя  кавалкі  беларускай 
нерухомасці. Гэта  і МАЗ,  і на
фтаперапрацоўчыя  заводы,  і 
“Беларуськалій”,  дый  іншыя. 
Як  сцвярджаюць  крыніцы  ў 
бліжэйшым  атачэнні  як  бе
ларускага,  так  і  расійскага 
прэзідэнтаў,  перад  кожнай 
прэзідэнцай кампаніяй з таго 
самага  2001  года  Лукашэнка 
абяцае  гэтыя  “кавалкі”  пра
даць  расіянам,  і  кожны  раз 
потым… перадумвае.

На  гэты  раз  перадумваць 
не  надта  і  выпадае.  Ва  ўсякім 
выпадку, пакуль не нармаліза
ваны адносіны з Еўропай, якая 
вельмі  занепакоена  падзеямі 

19 снежня мінулага года ў на
шай  краіне  і  катэгарычна  не 
прымае  прысуд  былому  кан
дыдату  Андрэю  Саннікаву  ў  5 
гадоў  зняволення  і  суровыя 
прысуды ў адносінах да шмат
лікіх  удзельнікаў  дэманстра
цыі пратэсту 19 снежня. 

Вось што з гэтай нагоды га
ворыць эксперт “Тут і цяпер” 
эканаміст  Сяргей Стрыгун: 
“Фактычна  ўсё  навідавоку. 
Для  выраўноўвання  фінанса
вай сітуацыі ў краіне, якая за
раз фактычна выходзіць зпад 
кантролю,  да  канца  гэтага 
года  патрэбна  даволі  буйная 
валютная  інтэрвенцыя  —  як 
мінімум  68  мільярдаў  дола
раў. І вось тут Расія ўжо не буд
зе  верыць  абяцанкамцацан
кам. Расійскі пасол у Беларусі 
Аляксандр  Сурыкаў  агучыў 
цвёрдае  жаданне  сваёй  краі
ны: увядзенне расійскага руб
ля  бліжэйшым  часам  ў  якасці 
адзінага  плацёжнага  сродку  

на  тэрыторыі  Беларусі.  А  гэта 
азначае  фактычна  страту  бе
ларускага  суверэнітэту,  хто  б 
там што ні казаў”.

АБ ВАШЫВАСЦІ І НЕ 
ТОЛЬКІ

Думаецца,  гэта  выдатна 
разумеюць  і  ў  вышэйшых 
эшалонах  беларускай  улады. 
Ва  ўсякім  выпадку,  менаві
та  ў  дзень  прыезду  Пуціна 
ў  Мінск  А.  Лукашэнка  заявіў 
на  сустрэчы  з  першым    віцэ
прэм’ерам  Азербайджана 
Ягубам  Эюбавым  наступнае: 
“Вы  нам  здорава  дапамаглі. 
Нашы  незалежнасць  і  суве
рынітэт,  на  жаль,  сення  ўпі
раюцца  ў  гэтыя  злашчасныя 
энерганосьбіты,  сыравіну  і 
матэрыялы. Вы падставілі нам 
плячо, мы сёння перапрацоў
ваем  вашу  нафту  найвышэй
шай якасці”.

На  сустрэчы  ж  з  прэм’ер
міністрам  Украіны  Мікалаем 

Азаравым  А.Лукашэнка  так
сама  не  шкадаваў  цёплых 
слоў:  “Беларусь  як  была,  так  і 
застаецца верная сваім прын
цыпам,  як  была  надзейнай 
саюзніцай Украіны, так і заста
ецца”.  Праўда,  зусім  нядаўна 
апошні  заяўляў,  што  “ў  цяпе
рашнім  кіраўніцтве  Украіны 
хапае вашывасці”. Атрымліва
ецца, што менш чым за месяц 
нашы  браты  ўкраінцы  паспя
хова справіліся з вашыма…

Вось  толькі  лішніх  грошай 
ні  ў  Азербайджана,  ні  тым 
больш  ва  Украіны  на  дадзе
ны  момант  няма  і  не  прадба
чыцца.  Рэальныя  так  званыя 
“лішнія” ці рэзервовыя грошы 
ёсць у тых жа Расіі, Еўрапейс
кага Саюза, Кітая і ЗША. 

РАСІЯ ЯК РЭЙДАР?
Пазіцыя  Расіі  ў  адносінах 

да Беларусі, як сказана вышэй, 
цяпер надта нагадвае рэйдарс
кую, не раз абкатаную ў самой 
Расійскай  Федэрацыі.  Такое 
ўражанне, што яе задавальняе 
ў руках “бліжэйшага саюзніка” 
нават не цяперашні зялёначы
рвоны сцяг, а толькі белы.

Надта  прагматычны  Кітай 
нешта  ўвогуле  перастаў  суст
ракацца  ў  рыторыцы  вышэй
шага звяна беларускай улады. 

Штаты  пасля  19  снежня 
выступаюць  за  эканамічныя 
санкцыі  ў  адносінах  да  Бела
русі,  а  калі  больш  дакладна, 
то да пэўных службовых асоб 
нашай краіны.

Еўрасаюз чакае ад гэтых жа 
службовых  асоб  канкрэтных 
дзеянняў  па  вызваленні  палі
тычных  вязняў,  забеспячэнні 
нейкіх  мінімальных  дэмакра
тычных  стандартаў  —  свабо
ды  слова  і  г.д.  І  потым,  мяр
куючы  па  ўсім,  гатоў  аказаць 
значную  матэрыяльную  дапа
могу.

Як  думаеце,  што  выберуць 
нашы  вышэйшыя  асобы?  Ці, 
больш правільна, асоба...

ВІКТАР АЛЯШКЕВІЧ 

ДАЖЫЛІ ДА ВЫВЕШВАННЯ 
БЕЛАГА СЦЯГА?
Заканчэнне. 
Пачатак  на  стар. 1

Дапамога  ЕЎраЗЭС  нашы  праблемы  не  вырашыць

Востры фінансавы крызіс 
справакаваў рэзкі адток з 
дзяржаўных і камерцыйных 
банкаў не толькі рублёвых, 
але і валютных укладаў. 

Паводле  афіцыйных  да
ных,  яшчэ  да  1  сакавіка 
насельніцтва  трымала  ў 
беларускіх  банках  каля  5  мі
льярдаў долараў у эквівален

це.  Аднак  сапраўдны  хаос, 
які ўжо больш за два месяцы 
пануе  на  фінансавым  рынку, 
прывёў  да  таго,  што  толькі 
за красавік беларусы забралі 
грошай  амаль  на  460  мільё
наў долараў. Іншымі словамі, 
практычна  10%  ад  усёй  ва
люты,  якую  фізічныя  асобы 
захоўваюць у банках.

Нацыянальны  банк  пачаў 

адпускаць  рубель.  У  выніку 
менш  чым  за  тыдзень  рубель 
абваліўся на 50% у параўнанні 
з афіцыйным курсам, а на чор
ным  рынку  і  ўвогуле  больш 
чым  на  100%.  Пры  такім  рас
кладзе,  як  кажа  эканаміст 
Аляксандар  Сасноў,  нават 
абяцаныя 20% гадавых па руб
лёвых укладах нікога назад не 
завабяць:

"Ніякія  працэнтныя  стаўкі, 
якія  б  высокія  яны  нібылі, 
ужо  не  дапамогуць.  Справа 
ў  тым,  што  за  апошнія  34  дні 
курс  абваліўся  на  50%.  А  гэта 
значыць,  што  тыя  ўклады, 
якія былі ў беларускіх рублях, 
адразу  паменшалі  хай  не  на 
палову, але вельмі істотна. Які 
сэнс трымаць уклад у беларус
кіх  рублях,  калі  курс  збяднеў 
за два дні?".

ІГАР КАРНЕЙ

"ЗВЫШГАДАВЫЯ" НЕ ВЫКЛІКАЮЦЬ ДАВЕРУ

Парадоксы жыцця

Аднойчы ўначы Самы Галоўны 
Арганізатар "Еўрабачання" 
прачнуўся ад адчування, што 
адбываецца нешта незвычайнае. 
І сапраўды, каля яго ложка стаялі 
дзве здані ў белым.

Адна  постаць  (калі  так  можна  казаць 
пра  прывід)  належала  жанчыне  стала
га  веку.  Ейная  кампаньёнка,  наадварот, 
была  зусім  яшчэ  дзяўчо.  Здані  глядзелі 
на Самага Галоўнага Арганізатара моўчкі, 
але з дакорам.

Раптам  у  памяшканні  з'явіўся  яшчэ 
нехта — мужчына, разгледзець твар яко
га было цяжка. Бачныя былі толькі вусы. 
Трэці  прывід  падышоў  да  ложка,  замах
нуўся  на  Самага  Галоўнага  Арганізатара 
клюшкай і злосна зароў:

—  Ты,  казёл  вашывы,  чаму  беларусак 
на "Еўрабачанні" душыш???

...Тэорыя сусветнай змовы супраць Бе
ларусі на мінулым тыдні атрымала новые 
доказы. Гледачы "Еўрабачання" не ўпада
балі канкурсантку ад нашай краіны. Што 
праўда,  тое  праўда:  Настасся  Віннікава 
спявала далёка не лепшым чынам. Але ж 
ці можа гэта быць падставай для таго, каб 
не пусціць яе ў фінал?!

—  Малайчына!  —  пахваліў  Віннікаву 
кіраўнік  дзяржавы.  —  Супала  ўсё:  і  па
водзіны,  і  твар,  і  песня.  Але  яна  спела 
гімн Беларусі. Хто ж прапусціць гімн Бе
ларусі?

З  гэтага  Лукашэнка  зрабіў  выснову, 
што нашу краіну "будуць душыць, як гэтае 
дзяўчо на "Еўрабачанні". Засталося, праў
да,  незразумелым,  чым  мы  горшыя  для 
Захаду,  чым  Азербайджан,  прадстаўніца 
якога перамагла ў конкурсе.

"Песню"  Аляксандра  Лукашэнкі  пад
хапіла  Анжаліка  Агурбаш.  Шэсць  гадоў 
назад  яна  рэпрэзентавала  Беларусь  на 
"Еўрабачанні".  Тады  дзяржпрапаганда  і 
каманда  Агурбаш  у  адзін  голас  сцвярд
жалі,  што  перамога  на  конкурсе  спявач
цы ледзь не гарантавана:  і песня ў яе ад 

Кіркорава, і сукенкатрансформер (вагой 
40 кг!) ад Юдашкіна, і спыняецца яна ў гат
эльным нумары, дзе жыла Мадонна.

Аднак  усе  гэтыя  маскоўскія  "панты" 
мала  ўразілі  Еўропу.  У  выніку  Агурбаш 
не патрапіла нават у фінал конкурсу. На
туральна, што гэты правал быў аб'яўлены 
вынікам "варожых падкопаў".

— Уся Еўропа зараз толькі  і робіць, 
што  гаворыць  пра  Беларусь  і  пра  тое, 
як  годна  выглядала  Беларусь  на  кон
курсе  "Еўрабачанне"  і  як  жахліва  з  ёю 
абышліся, — заявіла тады Агурбаш, на
глядна  дэманструючы  сімптомы  маніі 
вялікасці.

А  праз  6  год,  пасля  вышэйзгаданай 
заявы  Лукашэнкі,  яна  вярнулася  да 
"баек  са  склепа"  і  распавяла  "дэталі". 
Спявачка  сцвярджае,  што  напярэдадні 
паўфіналу да яе нібыта звярнуліся прад
стаўнікі  "Еўрабачання",  якія  паабяцалі 
"прызнанне ўсёй Еўропы", калі Агурбаш 
выступіць  у  прэсе  супраць  рэжыму  Лу
кашэнкі.

—  Як  я  магла  пайсці  на  такое,  калі 
ехала  на  конкурс  прадстаўляць  сваю 
краіну і народ?! — лямантуе цяпер "ах
вяра палітычных рэпрэсій". — У выніку 

яшчэ да абвяшчэння вынікаў паўфіналу 
нават  ахоўнікі,  якія  нас  даглядалі  каля 
выхаду на сцэну, ведалі, што Беларусь у 
фінал не пройдзе. Яны нам так  і казалі: 
"Чаго весяліцеся? Вашай краіны няма ў 
ліку пераможцаў!" Адкуль у іх былі такія 
звесткі?

Заўважце:  ніводнага  імя  Агурбаш 
не  называе  —  нехта  прапанаваў,  нех
та  сказаў...  Не  людзі,  а  нейкія  прывіды 
ўпарта  шкодзяць  беларусам  на  "Еўра
бачанні"...

Аднак  гэтая  тэорыя  разбіваецца  аб 
вельмі  просты  факт.  На  "Еўрабачан
ні2007"  прадстаўнік  Беларусі  Дзмітрый 
Калдун  выступіў  досыць  паспяхова:  не 
толькі  трапіў  у  фінал,  але  і  заняў  там  6 
месца. Таму прычыны правалаў Агурбаш, 
Віннікавай  ды  іншых  трэба  шукаць  у  іх 
прафесійных  здольнасцях,  а  не  спяваць: 
"Вихри враждебные веют над нами, тём
ные силы нас злобно гнетут...".

...Раптам  усе  тры  прывіды  зніклі  з  па
коя Самага Галоўнага Арганізатара "Еўра
бачання". Толькі вусы яшчэ нейкі час лу
налі  ў  паветры,  аднак  неўзабаве  зніклі  і 
яны.

ВАЛЯНЦІН СЫЧ

На Віцебшчыне па суботах 
плануюць аднавіць факуль-
татыўныя заняткі ў школах па 
дапрызыўнай падрыхтоўцы. 
Таксама будуць адкрываць 
ціры, якія некалі закрылі-
ся з-за нерэнтабельнасці. 
Пабудуюць і новыя. Да таго ж 
школьнікаў навучаць таму, як 
не стаць ахвярай выбуховых 
рэчываў.

“Раней  ва  ўсіх  класах 
былі  зусім  іншыя  ўмовы  для 
падрыхтоўкі,  у  тым  ліку  і  ву
чэбныя  дапаможнікі    му

ляжы,  макеты.  І  на  занятках 
дзеці маглі навучыцца пэўным 
правілам  паводзін    таму,  як 
не  страціць  здароўе  і  не,  дай 
Бог,  жыццё,  бо  ім  тлумачы
лі,  што  нельга  разбіраць  не
знаёмыя  "жалязякі”,  —сваю 
пазіцыю  па  гэтаму  пытанню 
выказаў журналістам старшы
ня  Віцебскага  аблвыканкама 
Аляксандр Косінец.

Што тычыцца інвентарыза
цыйнай работы ў навучальных 
і  іншых  установах,  якая  зараз 
праводзіцца  дзеля  выяўлен
ня  і канфіскацыі небяспечных 
"прадметаў",  то,  як  адзначыў 
губернатар,  толькі  ў  мінулым 

годзе  больш  чым  у  120  шко
лах  вобласці  была  выяўлена 
і  канфіскавана  вялікая  коль
касць  такіх  "вучэбных  дапа
можнікаў".  “Пра  які  ўзровень 
падрыхтоўкі можна гаварыць, 
калі  той  жа  аўтамат  Калаш
нікава  вывучаецца  толькі  па 
кніжках? А як ажыццяўляецца 
зборкаразборка  гэтай  зброі, 
будучыя  абаронцы  краіны 
проста  не  ведаюць”,    сказаў 
Косінец.

"Дзеці  павінны  мець  уяў
ленне  пра  тое  ж  выбуховае 
прыстасаванне,  снарад.  Ім 
павінны  быць  прадэманстра
ваны  імітацыйныя  прадметы, 

муляжы,  каб  яны  бачылі,  што 
ўяўляюць  сабой  боепрыпасы 
і якую небяспеку яны нясуць", 
—  падзяліўся  думкамі  губер
натар.  —  Дарэчы,  некалькі 
тыдняў таму ў Лёзненскім раё
не загінуў 11гадовы хлопчык, 
які  паказваў  дарослым  нейкі 
металічны  прадмет,  а  яны 
палічылі, што гэта "жалязяка". 
А на самай справе гэта быў ня
мецкі  снарад.  Некалькі  разоў 
хлопчык ударыў ім аб асфальт, 
адбыўся выбух, і малы загінуў. 
Яго сястрычка і яшчэ двое дзя
цей былі паранены".

АЛЯКСАНДР  
ПУКШАНСКІ, “ЗВЯЗДА”.

КАБ "ЖАЛЯЗЯКА" НЕ АКАЗАЛАСЯ БОМБАЙ

БАЙКІ СА СКЛЕПА

Цяперашні май для 
вядомага беларускага 
дызайнера Сашы Вар-
ламава быў надзвычай 
багаты на сумныя падзеі. 
Крыху больш чым тыд-
зень назад ён наглытаўся 
таблетак і трапіў у баль-
ніцу. Прычына — адсут-
насць грошай і няўдачы ў 
асабістым жыцці. Разам з 
тым супраць яго узбудзілі 
крымінальную справу 
менавіта па … “грашо-
ваму” артыкулу.

СУЦЭЛЬНЫЯ ПАРАДОКСЫ
Дызайнера  абвінавачваю

ць у прысваенні і выкарыстан
ні не па назначэнні 300 мільё
наў рублёў.

Як паведаміў Naviny.by сам 
Саша Варламаў, на днях у яго 
было  два  ператруса  –  дома 
і  на  працы:  «Таксама ўзялі 
падпіску аб нявыездзе. Сення 
мне прыйшла інфармацыя 
аб тым, што я не маю права 
пакідаць краіну» 

Каментуючы  падставу  для 
ўзбуджэння  крымінальнай 
справы,  Варламаў  заўважыў: 
“Калі нехта з дызайнераў з 
зайдрасці ці яшчэ нейкіх дро-
бязных пачуццяў напісаў ней-
кую заяву – гэта на яго сум-
ленні”. 

БЕРЛІНСКІ ПОСПЕХ
Сам  Варламаў  лічыць  сябе 

ледзь  не  жабраком,  які  тым 
не  менш  здолеў  падняць  бе
ларускую  моду  не  больш  не 
менш на сусветны ўзровень. 

Літаральна днямі Саша вяр
нуўся  з  Берліна,  дзе  выступіў 
у  якасці  суарганізатара  гран

дыёзнага  свята,  прымеркава
нага 15годдзю з дня адкрыц
ця ў нямецкай сталіцы галерэі 
“Лафает”.

—  Нас  запрасілі  ў  Берлін 
яшчэ  паўгода  таму,  —  распа
вядае  “Тут і цяпер”  вядомы 
дызайнер.  —  Справа  ў  тым, 
што галерэя "Лафает" мае два 
філіялы  —  у  Берліне  і  Дубаі. 
Галерэя  “Лафает”,  думаю,  не 
мае  патрэбы  ў  прэзентацыі. 
Яна  прадстаўляе  каля  150  са
мых буйных сусветных імёнаў, 
звязаных з модай і аксэсуара
мі; яна нясе французскі погляд 
на  ежу,  віно,  моду,  асаблівую 
атмасферу, узаемаадносіны…

У Берліне галерэя "Лафает" 
адкрылася  15  гадоў  назад  — 
гэта і стала нагодай для свята. 
Натуральна, было шмат фран
цузаў — яны не маглі прапус
ціць  такую  падзею.  Шырока 
быў  прадстаўлены  дыплама
тычны  корпус,  прысутнічалі 
прадстаўнікі  ўсіх  модных  ча
сопісаў. Паводле прыкладных 
падлікаў, сабралася каля трох 
тысяч чалавек. Варта адзначы
ць, што беларуская дэлегацыя 

была  запрошана  не  ў  якасці 
гасцей, а як суарганізатар ме
рапрыемства.

На мінус чацвёртым павер
се  галерэі,  дзе  размешчаны 
паркінг,  прыбралі  ўсе  аўто, 
зрабілі  неабходнае  асвятлен
не, развесілі аксэсуары, ткані
ны  і  ўладкавалі  белы  подыум 
даўжынёй  метраў  500.  Там  і 
арганізавалі  паказ  беларус
кай  і французскай моды. Зала 
была  ў  захапленні!  Уся  прэса 
адназначна ацаніла якасць бе
ларускага дызайну. 

КРЫК АБ ДАПАМОЗЕ
—  За  12  гадоў  на  праекце 

"Млын моды" ў мяне не атры
малася  зарабіць  ні  капейкі, 
—  кажа  Варламаў.  —  Раней  і 
трохі  больш  людзей  да  мяне 
прыходзілі  вучыцца,  і  больш 
замоў  было  сярод  тых,  каго  я 
“абшываў”. Цяпер замоў стала 
менш:  калі  ў  чалавека  няма 
грошай на прадукты, то ён не 
будзе  шыць  новае  паліто.  Па
куль  у  мяне  была  магчымас
ць,  я  як  мог  зарабляў  грошы 
і  ўкладваў  іх  у  праект  "Млын 
моды".

Пасля  адной  з  папярэдніх 
паездак на паказ я ўлез у даўгі. 
Мне  прыйшлося  заплаціць  за 
крэслы  ў  зале  і  за  сёетое  ін
шае. Я дагэтуль не магу вярну
ць 2 тысячы еўра.

Мне  дзяржава  быццам  бы 
і  выдзяляе  грошы,  і  ёсць  такі 
артыкул  выдаткаў,  як  "Млын 
моды",  але  парадокс  у  тым, 
што я не магу скарыстацца гэ
тымі сродкамі.

Я напісаў ліст прэм'ермініс
тру пра тое, што Міністэрства 
адукацыі  культывуе  рабскую 
працу, а за гэта ў Еўропе сад

зяць. Мне прыйшоў адказ, што 
ўсё правераць…

Дзяржава  добра  ставіцца 
да  праекта  “Млын  моды”,  але 
людзі,  якія  павінны  несці  ад
казнасць за прыняцце рашэн
няў, настолькі баяцца зрабіць 
хаця  б  адзін  крок,  што  пачы
наючы  з  3  студзеня  мы  не  ат
рымалі яшчэ ні адной капейкі. 
Хоць каштарыс зацверджаны. 
Мне  заявілі:  маўляў,  мы  мо
жам заплаціць толькі 50ці ма
дэлям, а ў мяне іх 250! Атрым
ліваецца,  мне  трэба  зрабіць 
так, як Марына Цвятаева, якая 
здала дзяцей у прытулак?! 

Урэшце, я не так ужо і мала 
зрабіў для Беларусі, аднак для 
нейкай  Belorussian  Fashion 
Week  грошы  знаходзяцца,  а 
для "Млына моды", які столькі 
гадоў  праслаўляе  краіну,  — 
не.  Не  "Еўрабачанне"  перама
гло,  а  "Млын  моды"!  Не  хакей 
выйграў, а "Млын моды"! 

У мяне сапраўды канчаюц
ца сілы...

На  гэтым  тыдні  мне  павін
ны  даць  інваліднасць  —  у 
мяне  сур'ёзныя  праблемы  са 
спінай… Мне 56 гадоў. Было б 
мне 40, я нагой адчыніў бы лю
быя  дзверы  і  сказаў:  мне  трэ
ба!  Але  мне  56.  І  я  прыходжу 
дамоў, лічу капейкі і думаю, на 
што  іх  патраціць:  на  бутэльку 
віна альбо на вячэру…

ШЧЫРА

ЧОРНАЯ ПАЛАСА
— На мяне адразу зваліла

ся  вялізная  колькасць  праб
лем:  аперацыя  на  хрыбетніку, 
здрада  любімага  чалавека, 
—  яшчэ  нядаўна  распавядаў 
Саша  Варламаў  журналістам. 
— Я пражыў з ім дзевяць меся
цаў,  і  ён  заявіў,  што  заставаў
ся  са  мной  толькі  таму,  што  я 
плаціў яму. Так, я гей, але ж я 
і чалавек. Не ўяўляю цяпер, як 
жыць далей…

МАРЫНА МІТ

САША ВАРЛАМАЎ  
АХВЯРА ЦІ ЗЛАЧЫНЦА?

 «Галоўным следчым упраўленнем папярэдняга рас-
следавання МУС распачатая крымінальная справа ў да-
чыненні да мастацкага кіраўніка Цэнтра маладзёжнай 
моды Беларускага дзяржаўнага ўніверсітэта Варламава 
А.Л. па прыкметах складу злачынства, прадугледжанага 
ч.2 арт. 426 (перавышэнне службовых паўнамоцтваў) КК 
Рэспублікі Беларусь», — гаворыцца ў паведамленні МУС. 
— «Падставай для завядзення справы з'явіліся матэры-
ялы праверкі ГУУС Мінгарвыканкама, якая ўстанавіла 
факты сістэматычнага прысваення і выкарыстання не па 
прызначэнні Варламавым А.Л. ў 2007-2010 гг. грашовых 
сродкаў у суме звыш 300 млн рублёў, якія прызначаліся 
для выдачы ў выглядзе камандзіровачных выдаткаў чле-
нам дэлегацый, якія ўдзельнічалі ў правядзенні паказаў 
за межамі Беларусі ў рамках фестывалю “Млын моды”».

 АФІЦЫЙНА

Колькі каштуе навучан-
не ў Варламава

—  150  тысяч  у  месяц,  — 
кажа  Саша  Варламаў.  —  На
вучанне  вядзецца  на  праця
гу трох месяцаў.

 КАЛЬКУЛЯТАР

Гэты “Млын моды” стаў для Варламава, пэўна, апошнім

У Славакіі завяршыўся 
чэмпіянат свету па 
хакеі. Нацыянальная 
каманда Беларусі 
заняла 14 месца сярод 
16 каманд вышэйшага 
дывізіёна і захавала 
прапіску ў эліце.

Лёс  нашай  зборнай  вы
рашаўся  ў  заключным  пая
дынку  са  зборнай  Славеніі, 
у  якім  беларусы  ўпэўнена 
выйгралі  —  7:1.  Нягледзячы 
на  гэта,  адмыслоўцы  і  заўзя
тары  вынікам  расчараваны.  У 
матэрыяле  “Усё  будзе  хакей" 
“Тут і цяпер” закранала тэму 
фактычнага  правалу  нашай 
зборнай  на  чэмпіянаце  свету, 
але,  мяркуем,  нашым  чыта
чам  будзе  цікава  даведацца  ў 
дэталях  аб  тым,  што  прывяло 
да сістэмнага крызісу ў айчын
ным хакеі.

ЯК БЫЛО
Для  беларускіх  гульцоў 

цяперашні  чэмпіянат  свету 
стаў  дванаццатым  у  эліце 
сусветнага  хакея.  Тройчы 
наша  каманда  ўваходзіла  ў 
лік  васьмі  ўдзельнікаў  чвэр
цьфіналаў,  прычым  у  2006 
годзе  па  дадатковых  паказ
чыках  нашы  суайчыннікі 
выйшлі на 6 месца.

На Алімпійскія гульні (туды 
адбор асобны) беларусы пра
біваліся  тройчы:  1998  —  8е 
месца,  2002  —  4е,  2010  — 
9е.

Статыстыка  паказвае,  што 
цяперашні  вынік  —  адзін  з 
горшых.

КУДЫ “СЫХОДЗЯЦЬ” 
ГРОШЫ

Хакей  у  нас  даўно  перас
таў  быць  проста  спортам,  яго 
ўзвялі ў ранг адмысловай, зна
кавай галіны. І ўсё таму, што ў 
яго  гуляе  прэзідэнт  Лукашэн
ка. У краіне збудавалі каля 25 
лядовых  палацаў  і  пляцовак. 
Пагаворваюць,  што  дзяржаў
най казне гэта абышлося, маг
чыма,  у  не  адзін  мільярд  до
лараў.  Эксплуатацыя  палацаў 
таксама дорага каштуе: на пад
трыманне лядовага пакрыцця 
і  асвятленне  ідуць  казачныя 
сродкі.

Яшчэ  адзін  артыкул  вы
даткаў  —  утрыманне  пра
фесійных  хакейных  клубаў. 
Хакеістаў лічаць самымі высо
кааплачвальнымі  сярод  спар
тоўцаў у Беларусі. Да прыкла
ду,  на  існаванне  ХК  "Дынама" 
(Мінск)  —  прадстаўніка  Бела
русі ў Кантынентальнай хакей
най  лізе  (КХЛ)  —  за  тры  гады 
выдаткавана  каля  100  мільё
наў долараў.

Калі мы столькі марнуем на 
хакей, чаму ж замест прагрэсу 
маем рэгрэс? 

ПАЦЬМЯНЕЛЫЯ ЗОРКІ
Усе  ўдалыя  выступы  бе

ларусаў  на  чэмпіянатах 
свету звязаны з паспяховай 
гульнёй  брамніка  Андрэя 
Мезіна.  Выхаванец  чалябін
скага  хакея  выступае  за  Бе
ларусь з 1998 года. У 2006м 
і  2009м  журналісты  ўклю
чалі  Мезіна  ў  сімвалічную 
зборную  свету.  У  гэты  раз 
Андрэй  правёў  усе  6  гуль
няў ад званка да званка, але 
часам дзейнічаў не так над
зейна,  як  раней.  І  гэта  цал
кам  зразумела:  хутка  яму 
спаўняецца 37.

Яшчэ  адзін  ключавы  гулец 
беларускай  каманды,  яе  ка
пітан  Аляксандр  Калюжны, 
пакінуў  зборную  напярэдад
ні  чэмпіянату,  спаслаўшыся 
на  хваробу.  Некаторыя  ад
мыслоўцы  лічаць,  што  такім 
чынам  Калюжны  зрэагаваў 
на  слабы  склад  і  адсутнасць 
выразных  патрабаванняў 
пры  падрыхтоўцы  каманды. 
Капітанам  замест  Калюжнага 
трэнеры  прызначылі  напада
ючага  клуба  НХЛ  “Таронта” 
Міхася  Грабоўскага,  але  да
датковая  адказнасць  запры
гоніла хлопца. Лепшы на міну
лых  чэмпіянатах  бамбардзір 
нашай  каманды  гэтым  разам 
абмежаваўся  толькі  чатырма 
баламі  па  сістэме  "гол+пас" 
(2+2).

Не было ў зборнай  і Кан
станціна  Кальцова  з  леп
шага  клуба  КХЛ  уфімскага 
"Салавата  Юлаева",  а  такса
ма  занятых  у  плэйоф  НХЛ 
Руслана  Салея  ("Дэтройт") 
і  Сяргея  Касціцына  ("Нэ
швіл").  Праўда,  прыбыў  Ан
дрэй Касціцын з "Манрэаля" 
ды  стаў  самым  “дзейсным” 
сярод нашых. 

ПРАМАШКІ ЗАНКАЎЦА
Галоўны  трэнер  зборнай 

Эдуард  Занкавец  падчас 
матчаў  быў  спакойны,  нават 
тады,  калі  камандзе  патра
бавалася  ўзрушэнне.  Ужо 
пасля  сканчэння  чэмпіяна
ту  Занкавец  даў  зразумець, 
што,  магчыма,  не  ўгадаў  са 
складам, і дома засталіся не
калькі  хакеістаў,  здольных 
узмацніць  каманду.  Не  леп
шым  было  і  рашэнне  ўвесці 
ў  склад  адразу  семярых  дэ
бютантаў  (гэта  траціна  ка
манды).

Падчас  падрыхтоўкі  да 

чэмпіянату  свету  падапеч
ныя  Занкаўца  абыгралі  дома 
зборныя  Расіі  і  Чэхіі.  Аднак  у 
Славакіі  і тыя,  і другія ў выні
ку  ўвайшлі  ў  чацвёрку  леп
шых, а беларусы прайгралі на 
першым этапе ўсе тры матчы: 
Канадзе — 1:4, Швейцарыі — 
1:4 і Францыі — 1:2, а ў суця
шальным  раўндзе  і  зборнай 
Латвіі — 3:6. Мабыць, галоўны 
трэнер пралічыўся ў методы
цы  падрыхтоўкі  да  галоўнага 
турніру года. 

СІСТЭМНЫ КРЫЗІС
Сёлета  правалілася  не 

толькі нацыянальная каман
да,  але  і  моладзевая  (да  20 
гадоў)  і  юнацкая  зборныя 
(да 18 гадоў), якія выступалі 
не ў вышэйшым, а ў І дывізіё
не.

"Дваццацігодкі"  гулялі  ў 
Бабруйску,  але  ў  вырашаль
ным двубоі за выхад у элітную 
групу саступілі Латвіі. Юнакі ж 
пракалоліся  тройчы,  капіту
ляваўшы  перад  аднагодкамі 
з  Францыі,  Славеніі  і  Даніі  і 
апынуўшыся  чацвёртымі  ся
род  6  каманд  сваёй  падгру
пы. Гэта горшы выступ за ўсе 
гады.

У  наяўнасці  —  сістэмны 
крызіс.  Мабыць,  галоўны  яго 
чыннік  —  бескантрольнае 
і  бессэнсоўнае  марнаванне 
велізарных  сум  з  дзяржаўна
га  бюджэту.  Замест  таго,  каб 
спансіраваць  дзіцячаюнацкі 
хакей,  гіганцкія  сродкі  на
кіроўваліся  ў  каманды,  якія 
ўдзельнічаюць  у  адкрытым 
чэмпіянаце  Беларусі.  У  выні
ку,  за  лёгкай  нажывай  у  бе
ларускія  клубы  накіраваліся 
легіянеры  сярэдняй  рукі  з 
Расіі і Украіны. Тут яны атрым
ліваюць грошы, пра якія дома 
і  марыць  не  маглі.  Да  таго 
ж  многія  з  іх  атрымліваюць 
беларускае  грамадзянства 
адмысловым  указам  прэзідэ
нта  як  асобы,  што  ўяўляюць 
асаблівую цікавасць для краі
ны. Іх колькасць набліжаецца 
да сотні. Гэтыя варагі — нібы 
шлагбаум  на  шляху  юных  бе
ларусаў у вялікі хакей.

Верагодна,  хакейная  заба
ва, якая метадычна спусташае 
дзяржаўную казну, — адзін са 
шматлікіх  фактараў,  што  пры
вялі беларускую эканоміку да 
крызісу.

МІХАСЬ МОШЫН

ХАКЕЙ: ЗАМАРОЖАНЫЯ ГРОШЫ

БЕЛАРУСЬ НА ЧЭМПІЯ-
НАТАХ СВЕТУ 1998–2011
1998 8-е месца
1999 9-е
2000 9-е
2001 14-е
2002 17-е (1е ў групе "В")
2003 14-е
2004 17-е (1е ў групе "В")
2005 10-е
2006 6-е
2007 11-е
2008 9-е
2009 8-е
2010 9-е
2011 14-е

 ДА ВЕДАМА

Проста  ўбухваць  грошы  ў  хакей  –  значыць,  іх  страчваць

З жыцця рэгіёнаў

Калегі з недзяржаўнай газеты 
“УзГорак” паведамляюць, што 
ўжо некалькі разоў звярталіся 
да тэмы адсутнасці ў раёне 
патрэбных людзям доктараў 
і пра цяжкасці ў тым, каб пры 
неабходнасці аператыўна 
патрапіць да ўрача ў райцэнтраўскай 
паліклініцы. Асабліва кранае гэтая тэма 
тады, калі справа тычыцца дзяцей. 

НЕПЕРААДОЛЬНАЯ ЧАРГА
Вось  адзін  з  апошніх  выпадкаў.  Тэле

фонны званок у рэдакцыі раздаўся рані
цай.  У  трубцы    усхваляваны  голас  жан
чыны.  Яна,  маці  школьніцы  малодшых 
класаў,  падзялілася  з  журналістам  звы
чайнай для раёна гісторыяй. “Жывём мы 
ў вёсцы,  сказала жанчына,  падняліся 
сёння рана, каб паспець на першы аўто
бус  у  райцэнтр,  бо  маёй  дачцэ  патрэбен 
акуліст. Прыехалі рана, яшчэ і 8мі раніцы 
не  было.  Падышлі  ў  паліклініцы  да  акен
ца  рэгістратуры  і  атрымалі  параду  заня
ць  каля  кабінета  чаргу,  бо  талончыкаў 
да  доктара  ўжо  няма.  Пачулі,  што  такія 
ж  парады  адрасуюцца  тым,  хто  стаяў  па 
талончыкі  да  эндакрынолага,  лора  і,  як 
вы  ўжо  ведаеце,  да  акуліста.  У  “жывой 
чарзе”  перад  кабінетам  акуліста  было 
столькі  людзей,  што  мы  з  дачкой  стаяць 
не  рызыкнулі,  бо  маглі  б  не  паспець  на 
свой аўтобус, які ад’язджае з райцэнтра ў 
сярэдзіне дня. Бо калі б спазніліся, даеха
ць дадому не было б на чым”. 

У АДПАВЕДНАСЦІ  
З РАЗНАРАДКАЙ

Ў  гэты  ж  дзень  журналіст  звярнуўся 
па  каментарый  да  загадчыцы  раённай 
паліклініцы спн. Алены Бірылы. Вось што 
яна распавяла.

  Сапраўды,  праблема  недахопу  ў 

нас  пэўных  урачоўспецыялістаў  існуе, 
на  жаль,  не  першы  год.  Тут  варта  мець 
на  ўвазе  тое,  пра  што  людзі  звычайна 
не  ведаюць:  колькасць  урачэбных  ста
вак  у  паліклініцы  залежыць  ад  колькас
ці  насельніцтва  тэрыторыі,  якую  гэтая 
паліклініка  абслугоўвае.  У  нашым  раёне, 
паводле  даных  мінулага  года,  якія  і  былі 
ўзяты ў разлік, пражывае 47 тысяч 500 ча
лавек. А гэта значыць, што нам дазволена 
мець, напрыклад, аднаго эндакрынолага. 
Ён адзін у нас і ёсць. Калі сітуацыя з пэў
нымі захворваннямі змяняецца,  і ўзнікае 
патрэба ў павелічэнні колькасці тых ці ін
шых  спецыялістаў,  мы,  на  жаль,  не  маем 

магчымасцей. Наадварот, здараюцца вы
падкі,  калі  нарматыўная  колькасць  ура
чоў  змяняецца  на  працягу  года  ў  горшы 
бок, па розных, так бы мовіць, жыццёвых 
прычынах – урачы ж таксама жывыя люд
зі.  Вось,  скажам,  малады  спецыяліст  сы
ходзіць у дэкрэт. Гэта, дарэчы, абсалютна 
канкрэтны выпадак. А запрасіць на гэтую 
вакансію на пастаяннае месца працы мы 
не  можам,  бо  месца  па  законе  захоўва
ецца  за  тым,  хто  сыходзіць  у  дэкрэтны 
адпачынак.  На  часовую  працу  ніхто  з 
сур’ёзных  спецыялістаў  не  пагаджаецца. 
І як мінімум на 2 гады, а то  і на ўсе 3 мы 
застаёмся  з  вакансіяй.  Так,  у  прыватнас
ці, атрымалася з кардыёлагам: ён толькі
толькі прыступае ў нас да працы. 

СЛОВА – ЗА ВЫШЭЙШЫМ ЗВЯНОМ
Далей  наша  субяседніца  паведаміла, 

што  паліклініка  чакае  накіравання  да 
сябе  новых  спецыялістаў  са  жніўня,  калі 
абароняцца  выпускнікі  медыцынскіх 
навучальных  устаноў.  Заяўкі  горацкая 
ўстанова  зрабіла.  Горш,  як  мы  ведаем,  з 
умовамі,  якія  тут  змогуць  прапанаваць 
маладому папаўненню: у райцэнтры няма 
для іх свабодных кватэр, не самыя высо
кія ва ўрачоў і заробкі, асабліва на пачат
ку працы. А таму стажоры, якія прыйдуць 
у  раён  сёлета  ў  жніўні,  ужо  летам  2013 
года  будуць  мець  права  шукаць  лепшай 
долі ў  іншым месцы. Раён, канешне, таго 
не жадаў бы, але, як ужо сказана, далёка 
не ўсё залежыць ад гэтага ніжэйшага ў ме
дыцынскай  службоваадміністратыўнай 
іерархіі ўзроўню. 

ГАЛІНА РУСЛАНАВА

У Беларусі павышэнне пра-
цоўных пенсій магчыма на 
працягу бліжэйшых двух-трох 
месяцаў, паведаміў БелТА 
віцэ-прэм’ер Анатоль Тозік.

«Ва  ўрадзе  разглядаецца 
пытанне  аб  павышэнні  паме
раў працоўных пенсій, — ска
заў  ён.  –  Рашэнне  будзе  пры
нята ў бліжэйшыя месяцы».

Намеснік  кіраўніка  ўрада 
падкрэсліў,  што  тут  трэба  зы
ходзіць  з  эканамічных  магчы
масцей дзяржавы: «Перш чым 
дастаць  з  кішэні  фінансавыя 
сродкі трэба іх туды пакласці».

Анатоль Тозік падкрэсліў, што 
паступленні ў Фонд сацыяльнай 
абароны насельніцтва Міністэрс

тва працы і сацыяльнай абароны 
ідуць  стабільна,  ёсць  «падушка 
бяспекі» для пенсіённых выплат. 
«У гэтым плане пенсіянерам хва
лявацца не варта – пенсіі выпла
чваліся  і  будуць  выплачвацца 
своечасова  і  ў  поўным  аб’ёме», 
– запэўніў віцэпрэм’ер.

Што тычыцца рэфармавання 
пенсіённай сістэмы, то гэта спра
ва будучыні. «Неабходна спачат
ку  выпрацаваць  прынцыповыя 
падыходы,  пры  якіх  і  людзям 
было б лепш, і дзяржаве лягчэй, 
—  растлумачыў  Анатоль  Тозік. 
— І пакуль такія падыходы не бу
дуць вызначаны, не будзе і кро
каў па рэфармаванні пенсіённай 
сістэмы ў Беларусі».

БЕЛТА 

У Рэчыцы міліцыя 
правярала ў магазіне 
«Юбілейны» пакупнікоў 
на прадмет таго, хто яны 
і чаму прыйшлі закупляц-
ца ў рабочы час?

Згаданую  працэдуру  зве
дала  на  сабе  прадпрымаль
ніца,  якая  і  паведаміла  пра 
яе  мясцоваму  прадстаўніку 
грамадскага  руху  «За  сва
боднае  развіццё  прадпры
мальніцтва»  Алегу  Шабетні
ку:  «Міліцыя  зачыніла  краму 
на  выхадзе,  і  ўсіх,  хто  там 
знаходзіўся,  перапісвалі;  у 
людзей  пыталіся,  працуюць 

яны  ці  не.  Па  тэлевізары  Лу
кашэнка  сказаў:  папулярная 
ці не такая мера, але будзем 
даведвацца,  дзе  і  хто  мусіць 
знаходзіцца».

Падобныя  метады  «ўзмац
нення  працоўнай  дысцып
ліны»  ўводзіліся  ў  80я  гады 
мінулага  стагоддзя  падчас 
кіравання  генсека  КПСС  Анд
ропава.

Раней аналагічная інфарма
цыя прыходзіла з Гомеля.

Адначасова  ў  школах  і 
ўстановах  пачаліся  правер
кі  прысутнасці  на  працы  і 
парадку  на  складах  і  нават  у 
шафах.

РАДЫЁ «СВАБОДА»

ТОЗІК  АБЯЦАЕ  ПАВЫШЭННЕ  ПЕНСІЙ Ў  РАБОЧЫ  ЧАС  У  КРАМУ?!

ЧАМУ Ў ГОРАЦКІМ РАЁНЕ 
НЕ ХАПАЕ ЎРАЧОЎ

Горацкі раён – па наяўнасці ўрачоў  
тыповы

Сучасныя замежныя кнігі – 
гэта не “жыхары” таямнічай 
Зямлі Франца-Ёзэфа, якая 
знаходзіцца немаведама 
дзе, існуючы па сваіх незра-
зумелых законах і правілах, 
а цікавыя, кранаючыя душу і 
цалкам зразумелыя беларус-
каму чытачу тэксты. У гэтым 
пераконваюць тры лідары 
кніжных рэйтынгаў Нямеччы-
ны вясны 2011 года – прад-
стаўнікі лагера non-fiction.

ЯШЧЭ ГОРШ,  
ЧЫМ УЯЎЛЯЛАСЯ

Другая  сусветная  вайна 
яшчэ  доўга  будзе  ўзрушваць 
немцаў,  поўнячы  іх  душы  суп
рацьлеглымі  пачуццямі.  Кніга 
гісторыка  Зенке Найтцаля 
і  сацыяпсіхолага  Гаральда 
Вельцара “Салдаты”  —  не 
чарговае,  тысячнае  па  ліку,  су
хое  даследаванне,  а  ўнікальны 
збор яскравых сведчанняў пра 
“шэрыя будні” вайны, аўтарства 
якіх  належыць  салдатам  вер
махта.  Нямецкія  гісторыкі  да 
нядаўняга часу лічылі гэтых ва
яроў  не  такімі  “заплямленымі”, 
як, скажам, эсэсаўцаў:

Мюлер:  “Яны брукавалі 
вуліцы - абалдзенныя дзявулі. 
Праязджаючы на грузавіку, мы 
хапалі іх, зацягвалі ў кузаў, ап-
рацоўвалі і выкідвалі. Хлапец, 
ты б чуў, як яны лаяліся!”

Як  стала  магчымым  сабра
ць такія шчырыя, нязмушаныя 
аповеды?  Справа  ў  тым,  што 
падчас вайны ў палон да бры
танцаў  і  амерыканцаў  трапілі 
каля мільёна нямецкіх салдат. 
З  іх  13  тысяч  былі  змешча
ны  пад  асаблівае  назіранне 
ў  спецыяльна  абсталяваных 
месцах.  Пры  дапамозе  камер 
і шпіёнаў, якія скіроўвалі раз
мову  ў  патрэбнае  рэчышча, 
хаўруснікі  СССР  спрабавалі 
выведаць ваенныя сакрэты.

Аўтары  “Салдатаў”  выпад
кова  натрапілі  на  тыя  запі
сы  —  150  тысяч  (!)  аркушаў 
стэнаграм  —  і  апрацавалі  іх. 
Выявілася,  што  для  нямецкай 
арміі былі звычайнай справай 
бессэнсоўныя  забойствы,  ка
таванні, здзекі, гвалтаванні. 

Даследаванне  Найтцаля  і 
Вельцара  —  крывое  люстэрка 
кнігідакумента  “Я  з  вогненнай 
вёскі”.  Мяне  асабіста  вельмі 
ўразіла  прызнанне  аднаго  лёт
чыка.  Кожны  дзень  перад  сне
даннем  ён  разам  з  таварышамі 
вылятаў “паляваць” на адзінокіх 
салдат саперніка альбо грамад
зянскіх.  Дык  вось,  той  лётчык 
вельмі бедаваў па конях, забітых 
ім падчас атак на калоны бежан
цаў. “Коні разляталіся на кавалкі. 
Мне было іх шкада да апошняга 
дня”, — казаў ён са скрухаю.

АЛЕКСІЕВІЧ СВАЯ Ў ЧУЖОЙ 
АЙЧЫНЕ

Наступная  кніга,  дакладней, 
перавыданне кнігі, якая ўвайш
ла ў нямецкія “топы” гэтай вяс
ной, — “Чарнобыльская малі-
тва” Святланы Алексіевіч. Не 

здзіўляйцеся:  амаль  усе  творы 
спадарыні  Алексіевіч,  якую  ў 
Нямеччыне ўзнагародзілі ў тым 
ліку  і  прэміяй  Міру  імя  Эрыха
Марыі  Рэмарка,  даўно  перак
ладзены  на  нямецкую  мову  і 
іх  можна  свабодна  замовіць, 
прыкладам,  праз  сайт  amazon.
de (12 найменняў, сярэдні кошт 
— 10 еўра). Тамтэйшыя крыты
кі  называюць  згаданую  кнігу 
Алексіевіч  “лепшым  творам  аб 
чалавечай  трагедыі  Чарнобы
ля”,  вызначаючы  яе  жанр  як 
мастацкадакументальны.  Ня
мецкі чытач не толькі спачувае 
і  цікавіцца  тымі  людзьмі,  хто 
прама ці апасродкавана зведаў 
жах  Чарнобыля  і  Фукусімы,  ён 
яшчэ адчувае страх перад сям
наццаццю  дзеючымі  АЭС,  што 
ўзвышаюцца  над  яго  роднай 
зямлёй.  Таму  кніга  Алексіевіч 
будзе  заўсёды  карыстацца  по
пытам у немцаў.

УСПОМНІЦЕ НАШЫХ 
АЎЦЮКОЎЦАЎ!

“Маё пакаленне жыве, нібы 
ў сне” — спявае Лявон Вольскі. 
А вось Міхаэла Мозэс і Дорыс 

Прайслер,  аўтары  бестселера 
“На гэта ў мяне алергія”,  сц
вярджаюць,  што  іх  пакаленне 
(да якога яны адносяць усіх без 
выключэння сучасных немцаў) 
— тупыя невукі.

Падзагаловак  кнігі,  якую 
журналісткі  пісалізбіралі  па 
ўсёй  краіне  два  гады,  гучыць 
у перакладзе так: “Аб чым ду
мае, гаворыць і піша пакален
не тупых”.

Наогул,  тэксты,  у  якіх  сён
няшнія  немцы  паўстаюць  ту
пымі  і абмежаванымі, карыста
юцца  ў  Нямеччыне  шалёным 
попытам. На паліцы крам амаль 
кожны  сезон  трапляюць  кнігі 
з  назвамі  “Пакаленне  тупых” 
альбо  “Чаму  мы  бессаромна 
тупеем”.  Яны  разыходзяцца, 
быццам  гарачыя  сасіскі  на  піў
ных  фэстах.  Тыя,  хто  набывае  і 
чытае гэтыя “творы”, відаць, ад 
душы  рагочуць  са  сваіх  сусед
зяў, землякоў, калег, адчуваючы 
перавагу над імі. Вам гэта нічо
га не нагадвае? Прыкладам, на
шых аўцюкоўцаў?

 ПАВАЛ АБРАМОВІЧ, 
ARCHE.BY

…І  ПАКАЛЕННЕ  ТУПЫХ

Перад  Алексіевіч  здымаюць  капялюш  дзе  заўгодна,  але  не  на  Радзіме


